Recomendacion dirixida ao Concello da Corufia referente a unha solicitude de
informacidén publica

Expediente: T.6.Q/10827/24

Santiago de Compostela, 28 de xullo de 2025

Sra. alcaldesa:

Nesta institucién iniciouse expediente de queixa como consecuencia do escrito de xxx,
referente a solicitude dunha informacién.

ANTECEDENTES

1. No escrito indica que “...na sua calidade de Presidente de ... por medio de REXISTRO
solicitude de amparo ante esa institucién en relacion @ denegacidn sistemadtica do
Goberno Municipal da Coruiia, a facilitar a esta xxx, o acceso ao Expediente relativo a
demolicion da Gasolineira de Carrefour (xxx)...”. Axunta copia de reiteraciéon de
solicitudes de cita para a vista do expediente.

2. Ante iso requirimos informacion a ese concello, que nola remitiu con retraso. No
informe sinalase o seguinte:

“O Concello da Corufia recibiu o 03.05.2024, a través do rexistro electrdnico
municipal, un oficio da Valedora do Pobo, con identificador xxx, numero de
rexistro xxx e numero de expediente T.6.Q/10827/24, no que demandaba
informacion desta Administracion municipal en relacion cun escrito de queixa
presentado por xxx, presidente de xxx.

Solicitado informe ao respecto ¢ Area de Economia e Planificacion Estratéxica, o
que informan en data 20.05.2025 é o seguinte, do cal se lle dd traslado:

“INFORME DA AREA DE ECONOMIA E PLANIFICACION ESTRATEXICA EN
RESPOSTA AO OFICIO DA VALEDORA DO POBO SOBRE PETICION DE INFORME
A RAIZ DA QUEIXA PRESENTADA POR xxx

ANTECEDENTES:

O Concello da Corufia recibiu o 03.05.2024, a través do rexistro electronico
municipal, un oficio da Valedora do Pobo, con identificador xxx, numero de
rexistro xxx e numero de expediente T.6.Q/10827/24, no que demandaba
informacion desta Administracion municipal en relacion cun escrito de queixa
presentado por xxx, presidente de xxx, no que sinalaba que por parte desta
entidade local se lle denegaba o acceso ao expediente xxx.



O contido integro do oficio remitido pola Valedora do Pobo en funcions pode
consultarse accedendo a través da  sede _ electronica _do  Concello  da
Corufia mediante o seguinte codigo xxx.

Visto o devandito oficio da Valedora do Pobo en funcions,
INFORMASE:

I. O expediente xxx, relacionado cunha reclamacion de responsabilidade
patrimonial fronte a esta Administracion, foi iniciado polo Servizo de Intervencion
da Edificacion e Disciplina Urbanistica. No mesmo, constan varias solicitudes
presentadas por xxx de acceso ao devandito expediente, respondidas no seu
momento polo citado servizo e das que a entidade solicitante acusou recibo en
reiteradas ocasions.

Il. O que se lle respondeu por parte do Servizo de Intervencion da Edificacion
e Disciplina Urbanistica foi o seguinte:

“.. O expediente ao que se refire a sua peticion atopase ainda en tramitacion, pois
non se ditou nel a correspondente resolucion finalizadora do procedemento en curso.
De acordo con a normativa de aplicacion, e en particular, da Instrucion de
Transparencia deste Concello, non tendo a consideracion de informacion publica a
documentacion que obra nun expediente en curso, non pode atenderse d sua
solicitude de cita presencial para consultar o expediente sinalado... ”.

lll. Constan no expedientes varios xustificantes de recepcion por parte de xxx da
notificacion da resposta recollida no apartado anterior. Os acuses de recibo
poden consultarse accedendo a través da sede electronica do Concello da
Coruila mediante o0s seguintes codigos: xxx e Xxx.

IV. Na data de emision deste informe, o expediente xxx continua pendente de
resolucion.

V. A Lei 19/2013, de 9 de decembro, de transparencia, acceso d informacion publica
e bo goberno, establece no seu artigo 18 as causas de inadmision no exercicio do
dereito de acceso d informacion publica.

“1. Inadmitiranse a tramite, mediante resolucion motivada, as solicitudes:
Que se refiran a informacion que estea en curso de elaboracion ou de publicacion

xeral.

Referidas a informacion que tefia cardcter auxiliar ou de apoio como a
contida en notas, borradores, opinidns, resumos, comunicacions e informes
internos ou entre drganos ou entidades administrativas.


https://sede.coruna.gal/sede/gl/tramites-e-servizos-electronicos/verificacion-de-documentos?argIdioma=gl
https://sede.coruna.gal/sede/gl/tramites-e-servizos-electronicos/verificacion-de-documentos?argIdioma=gl
https://sede.coruna.gal/sede/gl/tramites-e-servizos-electronicos/verificacion-de-documentos?argIdioma=gl
https://sede.coruna.gal/sede/gl/tramites-e-servizos-electronicos/verificacion-de-documentos?argIdioma=gl

Relativas a informacion para cuxa divulgacion sexa necesaria unha accion
previa de reelaboracion.

Dirixidas a un érgano en cuxo poder non obre a informacion cando se descofieza o
competente.

Que sexan manifestamente repetitivas ou tefian un cardcter abusivo non
xustificado coa finalidade de transparencia desta Lei”.

VI. A Instrucion de transparencia do Concello da Corufia establece na sua cldusula
sexta o seguinte en relacion co acceso d informacion publica:

“..b) Non terd a consideracion de informacion publica a documentacion obrante
nun expediente en curso, cuxo acceso rexerase polo disposto na normativa
reguladora do réxime xuridico das administracions publicas e do procedemento
administrativo comun”.

En conclusion, todos os antecedentes expostos con anterioridade constituen os
tramites levados a cabo polo Concello da Corufia ata a data de emision deste
informe, que serven como resposta d peticion de informacion formulada pola
Valedora do Pobo”.

ANALISE

1. O informe sinala, basicamente, que se denegou o acceso debido a que o
expediente esta en tramitacidn, e de acordo coa normativa vixente e a instrucion
de transparencia do ente local, “non pode atenderse a sua solicitude de cita
presencial para consultar o expediente”.

2. O concello menciona que a Lei 19/2013, de 9 de decembro, de transparencia,
acceso a informacién publica e bo goberno, establece, art. 18, as causas de
inadmisidon das solicitudes: que se refiran a informacidn que estea en curso de
elaboracién ou de publicacién xeral; referidas a informacién que tefia caracter
auxiliar ou de apoio como a contida en notas, borradores, opiniéns, resumos,
comunicacidns e informes internos ou entre érganos ou entidades administrativas;
relativas a informacién para cuxa divulgacion sexa necesaria unha accidon
previa de reelaboracion; dirixidas a un 6rgano en cuxo poder non obre a
informacién cando se descofieza o competente, que sexan manifestamente
repetitivas ou tefian un caracter abusivo non xustificado coa finalidade de
transparencia desta Lei.

Porén, non sinala que entendera aplicable algunha en concreto, ainda que, dada a
mencion do artigo, parece que entende aplicable a primeira (informacién que estea



en curso de elaboracién ou de publicacién xeral), que é que mais se aproxima ao
argumento sinalado no punto 1.

Sen embargo, non é aplicable esa causa de inadmision, posto que o feito de que un
expediente se atope en curso non significa que toda a informacidn estea en
elaboracion.

A outra circunstancia aludida polo concello -que o procedemento estea en curso- é
substancialmente diferente.

3. Para negar o acceso o concello non alega o sinalado na Disposiciéon Adicional 12 da
Lei 19/2013 (“regulacidns especiais do dereito de acceso a informacion publica. 1. A
normativa reguladora do correspondente procedemento administrativo serda a
aplicable ao acceso por parte de quen tefia a condicién de interesados nun
procedemento administrativo en curso aos documentos que se integren no mesmo”).

No suposto obxecto da queixa non parece terse recofiecido a condicion de persoa
interesada ao reclamante; pero para o caso de terse recofiecido esa condicidn, entén o
seu dereito de acceso (e outros) seria avaliado en aplicacion das previsions xerais da
Lei 39/2015 (dereitos dos interesados).

5. A STS 1575/2022, de 28 de novembro de 2022, rec. casacion n? 3190/2021,
establece a doutrina legal respecto do que tratamos, é dicir, se non é accesible unha
informacién publica polo feito de que o procedemento se atope en curso e o
solicitante sexa terceiro (persoa sen o recofiecemento de interesada).

A sentenza sinala que “nin o exercicio desta accidon publica nin a existencia dun
procedemento en curso impide que o cidadan poida acudir a canle prevista na Lei de
Transparencia para acceder & informacién publica obrante en poder da
Administracién. A Lei do solo ao regular a accién urbanistica non se establece un
réxime alternativo que desprace e substitia ao previsto na Lei de Transparencia
respecto ao acceso a informacién publica obrante en poder da Administracién. De
modo que a posibilidade de utilizar a accién publica urbanistica non impide poder
acceder a informacion obrante en poder das Administraciéns Publicas no exercicio das
facultades que confire a Lei de Transparencia”.

6. A exposiciéon de motivos da lei 19/2013 sinala que unha das deficiencias da Lei
30/1992 era limitar o dereito de acceso a documentos contidos en procedementos xa
terminados; por iso a nova lei non limita o dereito de acceso aos procedementos que
se atopen rematados.



A disposicion adicional primeira so se aplica cando se dean as duas circunstancias que
menciona: procedementos en curso e persoa interesada. Neses casos sera de
aplicacidon a normativa xeral (Lei 39/2015).

Iso non exclie a necesidade de avaliar a eventual aplicacién de limites e causas de
inadmisidon das previstas na lei, en especial o relacionado coa proteccidon de datos
persoais.

O dereito que tratamos estaba previsto respecto da informacién publica ambiental
dende a Lei 38/1995.

7. Non consta que se trate dun expediente sancionador (fidlase de que estd
relacionado cunha reclamacién de responsabilidade patrimonial contra o concello; é
pidese o expediente de demolicidn, o que non implica que se trata dun expediente
dese tipo), o que haberia que ter en conta para valorar o procedente.

8. Polo que se refire ao contido da instrucién citada no informe é de sinalar que estes
instrumentos non tefien valor normativo por non innovar o ordenamento; sé aportan
pautas ou criterios interpretativos a ter en conta polos que os reciben no ambito
interno. De feito, non son impugnables directamente, sendn de forma indirecta, en
relacion cos actos de aplicaciéon. Porén, dado que son ordes aos érganos ou persoal
dependente, o seu incumprimento pode condicionar e mesmo dar lugar a
responsabilidade.

9. Por outra banda, debe terse en conta que a aparente necesidade de ofrecer posibles
alegacidns de terceiros (art. 19.3 da Lei 19/2013; “se a informacion solicitada puidese
afectar a dereitos ou intereses de terceiros, debidamente identificados,
concederaselles un prazo de quince dias para que poidan realizar as alegaciéns que
estimen oportunas. O solicitante debera ser informado desta circunstancia, asi como
da suspensién do prazo para ditar resolucién ata que se recibiran as alegacidns ou
transcorrese o prazo para a sula presentaciéon”.

10. A transparencia é un elemento fundamental da democracia, posto que nela a
informacidn publica non é propiedade das administracions, sendn da cidadania, do que
deriva a obriga de facilitar o seu acceso cando non exista unha causa das previstas no
ordenamento para limitalo.

O obxectivo da transparencia é someter a escrutinio a accidn dos responsables
publicos, cofiecer como se toman as decisiéns publicas, como se manexan os fondos
publicos, e baixo que criterios actuan as institucidns publicas.



A transparencia publica, na que se engloba o acceso a informacion publica, atopase
directamente relacionada co dereito fundamental a recibir libremente informacién
veraz por calquera medio de difusién (artigo 20.1.d) CE).

CONCLUSION

Por todo o sinalado ata agora considerase necesario, en aplicacién do disposto no
artigo 32.1 da Lei 6/1984, do 5 de xufio, da Valedora do Pobo, facer chegar a ese
Concello da Corufia a seguinte recomendacion:

Que se dea acceso d informacion publica solicitada, previos os trdmites precisos -como
0 ofrecemento de alegacions a terceiros-, agds que concorra algun limite legal ou
causa de inadmision non posta de relevo; e que se avalie a necesidade de modificar a
instrucion municipal de transparencia no que se refire @ mencion tratada.

Agradézolle de anteman a acollida ao manifestado nesta resolucién da Valedora do
Pobo, e recdrdolle a necesidade de que no prazo dun mes dea conta a esta Institucién
da aceptacién da recomendacién formulada, de ser o caso, e das medidas adoptadas
para darlle efectividade, tamén se é o caso.

En aplicacion do principio de transparencia, a partir da semana seguinte a data na que
se ditou a presente resolucion, esta incluirase na paxina web da institucion.

Saldoa atentamente.

Maria Dolores Fernandez Galifio
Valedora do Pobo (en funciéns)

